«Мемлекеттік кәсіпорындар, акцияларының (жарғылық капиталға қатысу үлестерiнiң) елу пайызынан астамы мемлекетке тиесілі заңды тұлғалар және олармен үлестес тұлғалар жүзеге асыратын қызмет түрлерінің тізбесін бекіту туралы» Қазақстан Республикасы Үкіметінің 2015 жылғы 28 желтоқсандағы № 1095 қаулысына өзгерістер мен толықтырулар енгізу туралы» Қазақстан Республикасы Үкіметі қаулысының жобасына
ТҮСІНДІРМЕ ЖАЗБА

1. Әзірлеуші мемлекеттік органның атауы
Қазақстан Республикасы Президенті Іс Басқармасының Материалдық-техникалық қамтамасыз ету басқармасы.
2. Тиісті құқықтық актілерге, Қазақстан Республикасы ратификациялаған халықаралық шарттардың нормаларына, Қазақстан Республикасы қатысушысы болып табылатын халықаралық ұйымдардың шешімдеріне, Президенттің, Президент Әкімшілігі Басшылығының, Үкіметтің және Үкімет Аппаратының хаттамалық және өзге де тапсырмаларына және/немесе оны қабылдау қажеттігінің басқа да негіздемелеріне сілтеме жасай отырып, жобаны қабылдау үшін негіздемелер
Қазақстан Республикасы Үкіметінің 2015 жылғы 28 желтоқсандағы № 1095 жекелеген қызмет түрлерінің қаулысымен бекітілген Қазақстан Республикасы Кәсіпкерлік кодексінің 192-бабы 1-тармағының орындалуына байланысты мемлекеттік кәсіпорындар, акцияларының (жарғылық капиталға қатысу үлестерінің) елу пайызынан астамы мемлекетке тиесілі заңды тұлғалар және олармен үлестес тұлғалар жүзеге асыратын қызмет түрлерінің тізбесіне қосу қажет.
Қазақстан Республикасы Бәсекелестікті қорғау және дамыту агенттігінің 2025 жылғы 20 маусымдағы №01-12/3029-ХР келісім беру туралы «Материалдық-техникалық қамтамасыз ету басқармасының инженерлік орталығы» ШЖҚ-дағы РМК қарау қорытындысы және қызметінің қосымша түрлерін жүзеге асыруды жоспарлап отырған тауар нарықтарына зерттеу жүргізу нәтижелері бойынша қорытындысы негізінде. 
Негізгі мақсат Қазақстан Республикасы Парламентінің қызметін қамтамасыз ету үшін бұқаралық ақпарат құралдары, байланыс, коммуникациялар, ақпараттандыру және баспа қызметі саласында қызметтер көрсетуді жүзеге асыратын заңды тұлғаларды цифрландыру процестерін орталықтандырылған қамтамасыз ету болып табылады. Қаулы жобасы «Материалдық-техникалық қамтамасыз ету басқармасының инженерлік орталығы» ШЖҚ-дағы РМК қызметінің түрлерін Қазақстан Республикасының заңнамасына сәйкес келтіру және оның жарғылық қызмет түрлерін кеңейту мақсатында әзірленді.
3. Жоба бойынша қаржылық шығындардың қажеттілігі және оның қаржылық қамтамасыз етілуі, оның ішінде қаржыландыру көзі, сондай-ақ қажет болған жағдайда-республикалық бюджет комиссиясының шешімі (тиісті есептеулер, қаржыландыру көзіне сілтеме, республикалық бюджет комиссиясы шешімінің көшірмесі міндетті түрде түсіндірме жазбаға қоса беріледі)
Жобаны қабылдау мемлекеттік бюджеттен қосымша шығындарды талап етпейді.

4. Жоба қабылданған жағдайда болжанатын әлеуметтік-экономикалық, құқықтық және (немесе) өзге де салдарлар, сондай-ақ жоба ережелерінің ұлттық қауіпсіздікті қамтамасыз етуге әсері
Жобаны қабылдау теріс әлеуметтік-экономикалық және/немесе құқықтық салдарға әкеп соқпайды.
5. Күтілетін нәтижелердің нақты мақсаттары мен мерзімдері
Қазақстан Республикасы Үкіметінің 2015 жылғы 28 желтоқсандағы № 1095 қаулысымен бекітілген Мемлекеттік кәсіпорындар, акцияларының (жарғылық капиталға қатысу үлестерінің) елу пайызынан астамы мемлекетке тиесілі заңды тұлғалар және олармен үлестес тұлғалар жүзеге асыратын қызмет түрлерінің тізбесін өзектендіру.
​6. Жобада қаралатын мәселелер бойынша бұрын қабылданған Президенттің және/немесе Үкіметтің актілері және оларды іске асыру нәтижелері туралы мәліметтер.
«Мемлекеттік кәсіпорындар, акцияларының (жарғылық капиталға қатысу үлестерінің) елу пайызынан астамы мемлекетке тиесілі заңды тұлғалар және олармен үлестес тұлғалар жүзеге асыратын қызмет түрлерінің тізбесін бекіту туралы» Қазақстан Республикасы Үкіметінің 2015 жылғы 28 желтоқсандағы № 1095 қаулысы.
7. Заңнаманы ол қабылданған жағдайда енгізілетін жобаға сәйкес келтіру қажеттілігі (басқа құқықтық актілерді қабылдау немесе қолданыстағы актілерге өзгерістер және/немесе толықтырулар енгізу талап етілетінін көрсету) не мұндай қажеттіліктің болмауы.
Қажет етілмейді.
8. Ұсынылған халықаралық шарттың жобасын кейіннен ратификациялау қажеттілігі туралы ақпарат.
Қажет етілмейді.
9. Ақпарат және байланыс және ақпарат министрлігі және Кеңсе Басшысының 2011 жылғы 20 мамырдағы № 25-1-32 дсп/22П-дсп бұйрығымен бірлесіп бекіткен «Қазақстан Республикасы Үкіметінің мобильдік кеңсесі» ақпараттық жүйесінде беруге рұқсат етілген қызметтік ақпарат тізбесіне сәйкес мемлекеттік құпияларды және (немесе) қызметтік ақпаратты қамтитын жобаларды қоспағанда, жобаны және оған материалдарды «Қазақстан Республикасы Үкіметінің мобильдік кеңсесі» ақпараттық жүйесі арқылы Үкімет мүшелерінің мобильдік құрылғыларына беру мүмкіндігі.
Рұқсат етіледі.
10. Жобаны мемлекеттік органның интернет-ресурсында, сондай-ақ ашық нормативтік құқықтық актілердің интернет-порталында орналастыру туралы ақпарат (күні, байт саны).
Жоба 2025 жылғы 1 шілде «Материалдық-техникалық қамтамасыз ету басқармасы» ММ сайтында (www.mtqb.qr-pib.kz) орналастырылды.
11. Уәкілетті мемлекеттік органдардың интернет-ресурстарында әлеуметтік маңызы бар қаулы жобасына баспасөз релизін орналастыру туралы ақпарат.
Жобаға Пресс-релиз 2025 жылғы 1 шілде «Материалдық-техникалық қамтамасыз ету басқармасы» ММ сайтында орналастырылған.
12. Жобаның Қазақстан Республикасы ратификациялаған халықаралық шарттарға және Қазақстан Республикасы қатысушысы болып табылатын халықаралық ұйымдардың шешімдеріне сәйкестігі.
Сәйкес келеді.
13. Жобаның қолданысқа енгізілуіне байланысты жеке кәсіпкерлік субъектілері шығындарының төмендеуін және (немесе) ұлғаюын растайтын есеп айырысу нәтижелері.
Қажет етілмейді.
14. Қазақстан Республикасы Ұлттық Кәсіпкерлер палатасының және кәсіпкерлік субъектілерінің сараптамалық кеңестері мүшелерінің сараптамалық қорытындысымен келіспеу себептерінің дәлелді негіздемесі.
Қажет етілмейді.
15. Егер Үкімет қаулысының жобасы «Қоғамдық кеңестер туралы» Қазақстан Республикасының Заңында мемлекеттік органда қоғамдық кеңес құру көзделмеген жағдайларды қоспағанда, азаматтардың құқықтарын, бостандықтары мен міндеттерін қозғайтын болса, қоғамдық кеңестің ұсынымдарымен келіспеу себептерін негіздеу.
Қажет етілмейді.

